
Комиын колльӧдісны мобилизация серти военнӧй служба вылӧ корӧм олысьяслысь сизимӧд команда
Талун, йирым тӧлысь 9 лунӧ, «Гренада» челядьлысь дзоньвидзалун бурмӧдан да найӧс велӧдан шӧринын кыпыда мӧдӧдісны «Россия Федерацияын частичнӧй мобилизация юӧртӧм йылысь» Россияса Президентлӧн Индӧд серти военнӧй служба вылӧ корӧм гражданалысь сизимӧд команда. Землякъяс дорӧ бурсиӧмӧн шыӧдчис Коми Республикаса Юралысь, боевӧй тышъясса ветеран Владимир Уйба.
«Ми вермасям ог Украинакӧд да украинечьяскӧд, ми вермасям ставмирса лёкыскӧд, – шыӧдчис мобилизация серти корӧмаяс дорӧ Владимир Уйба. – Украина – тайӧ сӧмын площадка, мый бӧрйисны Америка да сылы отсасьысьяс, медым босьтны да юкны Россиянымӧс. Налы оз ковны ни Украина, ни ми. Налы колӧ Россиялӧн вӧр-ва озырлуныс да сылӧн муясыс. Та вӧсна ми талун доръям семьяяснымӧс да нэмӧвӧйся муяснымӧс. Донбассын, Луганщинаын, Запорожьеын, Херсонын олысьяс референдум дырйи шуисны, кодкӧд найӧ кӧсйӧны лоны да коді найӧ збыльвылас. Тайӧ миян вокъяс, нэм чӧж вӧлісны, эмӧсь да лоасны». 
Мобилизация серти корӧмаяслӧн сизимӧд команда лэбас самолётӧн Мурманскӧ, сэтысянь мунасны воинскӧй часьтӧ, кӧні кутасны велӧдчыны лыйсьыны да дасьтысьны тактическӧя, велӧдчасны ладмӧдчыны боевӧй могъяс олӧмӧ пӧртігӧн. Командаын эмӧсь доброволечьяс, на пӧвстын опытнӧй боечьяс, боевӧй тышъясса ветеранъяс. Мукӧдыс на пиысь участвуйтлісны нин Украинаын торъя военнӧй спецоперацияын.
«Ме командировкаӧ муна ог нин медводдзаысь. Медводдзаысьсӧ ветлі рака, косму да ода-кора тӧлысьясын «Барс-1» доброволечьяслӧн отрядын. Медводз вӧлі туйдӧдан-велӧдан удж серти ротаса командирӧс вежысьӧн, а сэсся лои ротаса командирӧн. Кӧсъя шуны, мый вӧрӧгыс збыльвылас зэв яр, скӧр да вына. Но ми сійӧс вермам. Мӧд туйыс миян абу. Ми ог сӧмын дорйӧй Россиялысь интересъяссӧ, ми доръям странанымлысь аскиа лунсӧ, семьяяснымӧс, челядьнымӧс, миян йӧзкотырын вежавидзӧмӧн олӧмсӧ да важысянь артмӧм оланногсӧ. Личнӧй составным збой да дзоньвидза, ловруным кыпыд. Тайӧ зэв тӧдчана. Кутам отсасьны налы, кодлӧн боевӧй опытыс абу. Миян ловруным ён. Ми тышкасям аскиа лун вӧсна. Ми Вермам», – шуис журналистъяслы Усинскын олысь Алексей, коді торъя операция заводитчытӧдз уджаліс предприятиеяса директорӧн.
«Миян могным – бырӧдны национализмсӧ, фашизмсӧ, – воис ӧти кывйӧ боевӧй ёртыскӧд военнӧй разведчик Алексей. – Операциялӧн могыс – лӧсьӧдны миян муясын мир, бергӧдны бӧр муяснымӧс, артмӧдны инӧда канму. Лоас сьӧкыд, ӧд миянлы паныд сувтіс матӧ став рытыввыв странаыс. Миян вӧрӧг лыдысь 75 прӧчентыс – тайӧ наёмникъяс. На лыдын полякъяс, венгръяс, румынъяс, американечьяс, Африкаысь, балтикабердса странаясысь медалӧмаяс, финнъяс, французъяс, ог нин шу аспом военнӧй компанияяс йылысь. Дерт жӧ, налӧн медся выль ӧружье. Но найӧ тышкасьӧны сьӧм вӧсна, а ми – миян муяс, страна вӧсна. Тайӧ ёна миянӧс ышӧдӧ. Та понда ми пӧртам олӧмӧ могнымӧс, ми вермам».
Землякъяслы бурсиигӧн Коми Республикаса Юралысь висьталіс сы йылысь, мый республикаса Веськӧдлан котыр нуӧдӧ удж, медым ньӧбны обмундирование мобилизация серти корӧмаяслы, сійӧс сетасны Россия Федерацияса оборона министерствоӧн сетӧм обмундирование дорӧ содтӧд. Владимир Уйба казьтыштіс, мый Россияса Президент кырымаліс 3 федеральнӧй оланпас, кутшӧмъяс серти мобилизация улӧ веськалӧм гражданалӧн колясны уджалан местаясыс налӧн служитан кад вылӧ, налысь семьяяснысӧ мездасны ЖКХ-лӧн услугаясысь мынтысьӧм серти штрапъясысь да пеняясысь, а сідзжӧ сетасны кредитъяс да ипотека мынтӧм вылӧ каникулъяс. 
«Кывзысьӧй командиръясныдлысь, налӧн эм нин боевӧй опытыс. Стӧча збыльмӧдӧй тшӧктӧмъяссӧ, бура служитӧй. Воӧй бӧр ловъяӧн да дзоньвидзаӧн. Миян пӧльясным эз бырӧдны найӧс, миян могыс – бырӧдны найӧс помӧдзыс. Ми тышкасям аскиа лун вӧсна, ми вермам. Енкӧд!» – бурсиис Владимир Уйба. 

В Коми проводили седьмую команду жителей, призванных на военную службу по мобилизации
Сегодня, 9 октября, в детском оздоровительно-образовательном центре «Гренада» состоялась торжественная церемония отправки седьмой команды граждан, призванных на военную службу в соответствии с Указом Президента России «Об объявлении частичной мобилизации в Российской Федерации». Земляков напутствовал Глава Республики Коми, ветеран боевых действий Владимир Уйба.
«Мы боремся не с Украиной и украинцами, мы боремся с мировым злом, - обратился к призванным по мобилизации Владимир Уйба. – Украина – это лишь площадка, избранная Америкой и её приспешниками для того, чтобы начать операцию по разделу и захвату России. Им не нужна ни Украина, ни мы. Им нужна Россия с её природными богатствами и огромными территориями. Поэтому мы сегодня защищаем свои семьи и свои исконные земли. Жители Донбасса, Луганщины, Запорожья, Херсона на референдуме сказали, с кем они хотят быть, и кто они на самом деле. Это наши братья, испокон веку были, есть и будут». 
Седьмая команда призванных по мобилизации направится самолётом в Мурманск, оттуда в воинскую часть для прохождения курса огневой и тактической подготовки, боевого слаживания. В составе команды есть добровольцы, в том числе бойцы с опытом, ветераны боевых действий. Некоторые из них уже участвовали в специальной военной операции на Украине. 
«Я уже не в первый раз еду в командировку. В первый раз ездил в марте, апреле и мае в составе добровольческого отряда «Барс-1». Сначала был замкомандира роты по воспитательной работе, а уходил уже командиром роты. Что хочу сказать. Противник действительно огрызается, противник серьёзный, сильный. Но мы его победим. У нас нет другого пути. Мы не просто отстаиваем интересы России, мы отстаиваем будущее нашей страны, нашу семью, детей, духовность и традиционные принципы жизни нашего общества. Личный состав бодр и здоров, настрой боевой, и это самое главное. Будем помогать тем, у кого боевого опыта нет. Главное, что у нас высокий боевой дух и мы боремся за правое дело. Победа будет за нами», - сказал журналистам житель Усинска Алексей, до начала спецоперации работавший директором предприятия. 
«Наша задача – покончить с этим оголтелым национализмом, фашизмом, - поддержал своего боевого товарища и тёзку военный разведчик Алексей. – Весь смысл этой операции заключается в наведении мира, возвращении наших земель и построении нормального правового государства на нашей территории. Это будет непросто, ведь нам противостоят практически все западные страны. До 75 процентов нашего противника – это наёмники. Это поляки, венгры, румыны, американцы, наёмники из Африки, прибалтийских стран, финны, французы, я уже не говорю о частных военных компаниях. И, конечно, у них самое передовое вооружение. Но они воюют за деньги, а мы за свою землю. У нас высокая мотивация – мы за свою страну сражаемся. Поэтому мы свою задачу всё равно выполним, мы победим». 
Напутствуя земляков, Глава Коми рассказал о том, что сейчас Правительством республики ведётся работа по закупке обмундирования для призванных по мобилизации дополнительно к тому, что будет обеспечено Министерством обороны Российской Федерации. Владимир Уйба напомнил, что Президентом России подписаны 3 федеральных закона, которые гарантируют сохранение рабочих мест за призванными по мобилизации гражданами на период несения военной службы, освобождают их семью от штрафов и пени по оплате за услуги ЖКХ, а также предоставляют каникулы по выплате кредитов и ипотеки. 
«Слушайтесь командиров, все они с боевым опытом. Чётко выполняйте их приказы, несите службу честно, профессионально. Возвращайтесь живыми и здоровыми. Деды наши не добили этих отморозков, такая судьба – добить их – выпала на нас с вами. Наше дело правое, победа будет за нами. С Богом!», - напутствовал Владимир Уйба. 


